
ampus di mana para

SEBUAH syarikat pe-
nerbitan  terkemuka di
Kuala Lumpur baru - ba-
ru ini menghubungi pihak
Universiti Utara Malaysia
(UUM), meminta 15
orang siswazah untuk di-
tawarkan jawatan ekseku-
tf di syarikat itu.

Apabila ditanya kenapa
UUM  menjadi pilihan
pertama dalam hal ini,
pengurus berkenaan ber-
kata bahawa mereka ter-
tarik hati dengan disiplin
dan Etika Pakaian (khu-
susnya tali leher) di ka-
langan pelajar - pelajar
UUM.

Bekas Naib Canselor
Universiti Malaya, Praof.
Diraja Ungku Aziz, ketika
bercakap dalam satu fo-
rum antarabangsa meng-
" enai peranan universiti, di
UUM baru - baru ini, me-
muji pelajar - pelajar
UUM yang dilihatnya ber-
pakaian kemas dan per-
adab dalam pakaian sede-
mikian (bertali leher).

Para pelawat kenamaan
dan kalangan ibu bapa
dari merata tempat di ne-
gara ini apabila melawat

UUM berasa kagum meli-

hat pelajar - pelajar ber-
pakaian kemas dan sop-
an.

UUM yang ditubuhkan
pada Februari 1984, sejak
mula lagi telah melak-
sanakan ‘Etika Pakaian’
di kalangan pelajar - pe-
lajarnya yang menghen-
daki mereka - berpakaian
kemas berdasarkan lima
prinsip yang digariskan
dalam etika tersebut.

Lima prinsip itu ialah:

® Pakaian dan rupa diri
pelajar  hendaklah tidak
asing kepada amalan -
amalan  dalam  kebu-

davaan negara kita.
®Pakaian dan rupa diri
pelajar hendaklah sentia-
sa terjaga kebersihannya
sepanjang mgsa.
®Pakaian dan rupa diri
pelajar  hendaklah tidak
menimbulkan prasangka
dari profesion yang kita
harap akan menerima kita
sebagai ahli - ahlinya.
®Pakaian dan rupa diri
pelajar hendaklah sesuai
dan wajar bagi satu - satu
situasi tertentu.
® Pakaian dan rupa diri
pelajar hendaklah sentia-
sa memperlihatkan ke-
murnian, kesempurnaan
dan kesopanan.

Dihayati

Kelima - lima prinsip
tersebut pula perlu di-
hayati sekaligus dan tidak
harus disandarkan kepada
satu prinsip tunggal terle-
pas daripada empat prin-
sip lain.

Sejak  empat tahun
UUM ditubuhkan dan eti-
ka pakaian tersebut dilak-
sanakan, tidak ada seba-
rang bantahan timbul da-
ripada para pelajar bah-

‘kan mereka sendiri berasa

bangga kerana menjadi
peldjar universiti perintis
di negara ini yang mem-
pelopori pakaian kemas
dengan tali leher.

Jika dilii ___L&epgg_fg keli-

ma_-_lima_prinsip_dalam
Etika Pakamn r UUM iy,

lidak_ada_satu_pun yang

menyebut tentang kemesti-

an memakai tali leher.
" Akan tetapi, para pela-

Jar UUM yang bidang
pengajian mereka tertum-
pu kepada profesion peng-
urusan, dengan sendiri
mengerti tuntutan profe-
sion yang mereka akan
ceburi, justeru mereka
berpakaian seperti adanya
selaras dengan prinsip ke-
tiga iaitu “‘pakaian yang
tidak menimbulkan pra-
sangka dari profesion
yang bakal diceburi."

Menurut Naib Canselor
UUM, Prof. Tan Sri Da-
tuk Dr. Awang Had Sal-
leh, berkenaan Etika Pa-
kaian itu ke atas pelajar -
pelajar  UUM  adalah
dengan objektif tertentu
termasuklah untuk mem-
bentuk pelajar yang mem-
punyai ‘“‘gava dan perso-
naliti yang dihormati.”’

Katanya, gaya dan per-
sonaliti itu pula mempu-
nyai  hubungan  rapat
dengan sikap yang positif,
satu sikap yang juga ingin
dipupuk di kalangan pela-
Jjar - pelajar UUM.

Beliau menegaskan,
Etika Pakaian itu juga
bertujuan  untuk  me-
nyediakan pelajar - pela-
jar yang apabila keluar
dari UUM nanti, akan di-
terima (dengan mudah)
oleh bakal majikan mere-
ka.

Hal ini telah pun ter-
bukti apabila ada syarikat
- syarikat swasta yang
memberikan perhatian
khusus mereka kepada
siswazah UUM, kesan da-
ripada ‘pandang pertama’
(first impression) terha-
dap imej yang dipancar-

pelajar tidak -
berpakaian selekeh

" kan oleh pelajar - pelajar
UUM sendiri di mata ma-
syarakat.

Prof. Tan Sri Awang
Had menarik perhatian
bahawa konsep Etika Pa-
kaian itu hendaklah tidak
dilihat  sebagai sama
dengan konsep pakai-
an seragam sekolah kera-
na etika tersebut tidak
mementingkan kesera-
gaman tetapi kebersihan,
kerapian dan ketertiban.

Bercakap tentang keter-
tiban yang dicerminkan
daripada berpakaian ke-
mas ini, Prof. Diraja
Ungku Aziz sendiri, yang
menjadi Naib Canselor
Universiti Malaya selama
20 tahun, akhirnya ‘jatuh
cinta’ dengan Etika Pa-
kaian di UUM.

Kagum

Ketika mengungkapkan
kekagumannya di majlis
Sforum di UUM itu, beliau
berkata, adab pelajar -
pelajar di universiti tem-
patan di negara ini telah
merosot dan satu cara un-
tuk membendung gejala
ini ialah melalui cara ber-
pakaian.

Kalangan ibu bapa dari
segenap pelusuk negara
yang melawe: UUM me-
muji universiti termuda
itu kerana kejayaan me-
laksanakan dengan baik
Etika Pakaian di kalang-
an pelajar - pelajarnya.

Menurut mereka, imej
pakaian kemas dan rupa
diri yang elok itu bukan
sahaja dapat dilihat se-
waktu di kampus UUM
malah apabila pelajar -
pelajar UUM pulang ber-
cuti di kampung dan me-
reka membandingkan pu-

la dengan pekuar - peJ'a-
jar universiti lain yang sa-
ma - sama pulang bercuti.

Kata mereka, pelajar -
pelajar UUM apabila pu-
lang ke kampung, tampak
sopan, rambut tidak pan-
Jjang menjurai ke bahu,
pakaian tidak compang -
camping dan ibu bapa
sendiripun berasa bangga
dengan anak yang begitu.

Satu hal yang tidak ra-
mai orang tahu falsafah
di sebalik pemakaian tali
leher  ialah  hubung-
kaitnya dengan aspek lain
seperti pemadanan warna
dan kekemasan.

Apabila *seseorang itu
memakai tali leher,
dengan sendirinya dia ti-
dak akan memakai seli-
par, kemeja T. seluar
Jjean bertampung atau me-
nyimpan rambut panjang
sebaliknya dia  akan
mengenakan pakaian
yang cukup kemas padan
dengan tali leher itu.

UUM tidak perlu lagi
bersusah payah menggu-
balkan peraturan khas
mengenai selipar, kemeja
T dan rambut panjang ba-
gi pelajar - pelajarnya.

Lebih seni daripada itu,
dengan memakai tali le-
her, pelajer - pelajar da-
pat dipupuk dengan nilai
- nilai indeh dan halus
tentang pemi'ihan dan pe-
madanan warna baju dan
seluar sesuai dengan tali
leher yang mereka pakai
pada sesuatu ketika.

Pendek kata, dengan
bertali leher, pelajar - pe-
lajar UUM sentiasa men-
Jjaga rupa diri atau perso-
naliti mereka ‘dari hujung
rambut hingga hujung ka-
sut'.




